
〈以授所任之官。若夔典樂伯夷典禮之比也凡節奏欲陵。而生民欲寬。節奏。謂禮節奏。陵。峻也。侵陵。亦嚴峻之義。生民謂以德教生養民也。言人君〉

〈自守禮之節奏。則欲嚴峻不弛慢。養民則欲寬容不迫切之也。節奏陵而文生一民寬而安。節奏雖峻。亦有文飾不至於刻急。上文下安。功名之極也。〉

〈不可以加矣。君者國之隆也。父者家之隆也。隆。猶尊也。隆一而治。二而亂自古及今。未有二隆爭重而能長乆者師術有四。而慱習不與焉。術。法〉

〈也。言有四德則可以為人師。師法不在慱習也與音豫。尊嚴而憚可以為師。耆艾而信可以為師。五十曰艾。六十曰耆。誦說而不陵不犯可以為師。〉

〈誦謂誦經。說謂解說謂守其誦說不自陵突觸犯。言行其所學。知㣲而論可以為師知精㣲之理而能謂論。論盧困切。故師術有四。而慱習不與焉。〉

〈水深而回。回。流旋也。水深不湍峻則多旋流也。樹落則糞本。謂木葉落。糞其根也。弟子通利則思師。恩其厚於已也詩曰。無言不讎無德不報。此之〉

〈謂也。此言為善。則物必報之也。賞不欲僣。刑不欲濫。賞僣則利及小人。刑濫則害及君子。若不幸而過。寧僣無濫。與其害善。不若利滛。〉聚

士〈春秋左傳文公十四年。子叔妃齊昭公生舍叔姬無寵。舍無威公子商人驟施於國而多聚士注而多聚集心腹之士。盡其家貸於公。有〉

〈司以繼之。夏五月昭公卒舍即位。〉任士〈莊子外篇秋水五帝之所連三王之所爭仁人之所憂。任士之所勞。盡此矣。註不出乎一〉

〈域。䟽五帝連接而揖讓三王興師而爭奪。仁人殷憂於社稷任士劬勞於職務。兩者雖事業不同。俱理盡於毫末也。〉用士〈孔叢子記〉

〈義篇。昔者舜臣堯官才任士。堯一從之。左右曰。人君用士當自任耳目而取信於人無乃不可乎。〉欽士〈抱朴子外篇抱朴子曰。由〉

〈余在戎而秦穆惟憂楚殺得臣而晉文乃喜。樂毅出而燕壞。種蠡入而越霸。破國亡家失士者也豈徒有之者重無之者軽而已哉。栁惠之墓猶挫〉

〈元𡨥之銳况於坐之於朝廷乎。干木之隱猶退踐境之攻。况於置之於端右乎。郅都之象使勁虜振慴。孔明之尸猶令大國寢鋒以此禦侮則地必〉

〈不侵矣。以此率師則主必不辱矣。是以明主旅束帛於窮巷。揚滯羽於瘁林。飛翹車於河梁。闢四門而不倦。不吝金璧。不逺千里。不憚屈已。不耻卑〉

〈辭而以致賢為首務得士為重寳舉之者受上賞蔽之者為竊位。故公旦執贄於白屋。秦邵拜昌於張生鄒子涉境而燕君擁篲。莊周未食而趙惠〉


〈竦立。晉文接亥唐脚痹而坐不敢正。齊侯之造稷丘雖頻繁而不辭其勞。楚王受笞於保申。簡去甲於公廬。彼雖降髙抑滿。以貴下賤。終亦并目〉

